Sintungaus tu halinga

Ma-aq a taki-Tevang ti ka ketnanu tu bunun a temi-uni
Tevang tu mulung ti. Musulsuul gqan a ka mekusdazu tu
vevivevi tu sidun minsuma salispuk saipuk a,
kamangmangan a mesitnanu masisihal tu is-atusasamu tu
sin-iqumis tudikladikla salaz mapin-uka. Sia ka mastaan i
imita ngaan, kat-asangan, qalinga, islulus-an tu, na haiza in
tu tastusaba mutda tu punsanan puntaktaki-un tuza,
pun-is-isnaqun tuza ka, maqtu in tupa-un tu uka in amin.
Samugq is musuqis amin haan tastu dalah ti ka vevivevi tu
sidugdengaz kilim i issia kaitnanu tu bunun a maisnaqabas
tu sin-iqumis i, mopa tupa matateklas tu masihaldengaz
dau nepa, na asa tu usugesun dau makusia. Tuza tu kitngaa
in amin sasogbung i inai Kaitnanu tu kopa ka sin-iqumis,
paaq pu-un, masanmapasnanava in amin i itu-Ketnanu tu
qalinga, pinheza ki patasan a, kitngaa in mapatas i
itu-Ketnanu tu qalinga tu na kanada-an mapasnava

mingansiap malas-Bunun.

Ma-aq ata ka Bunun-tuza ka melanpaat tu madaing tu
sidugq, samangmangan saqaal tu nanu tu takiluludun

miqumis tu siduq, Sepuksepuk i iba-av tu ludundengaz,



muskun i ihaan ludun tu takismuut tu miniqumis siin

minlilibis miqumis, ni-i tu maqtu sipultavun ita.

Madia sia Bunun-tuza ka sinpaligabasan a tupa tu,
madia dau ka takismumuut siin minlilibus a me-uni dau
bunun, Paaq pu-un, madia sia lukis nait ismuut a
itu-Bununtuza ka ngaan. Paaq pu-un, ma-aq a Bunun-tuza
ka sabununan a takismumuut siin minlilibus is saduu, Ita
gansepun tu ma-aq a Bunun-tuza ka pakakvut i kopa ka

tail-a-anak ti.

Ingkatudiip tu pintas-aun i sasepuk tun tu na lusqa in
malas-Tatoluu ka muqgna lagnut tu ka-a in dau qanup i na
sisesan na lumun dau ka, pan-ita in mita ka mastaan
masaningsing mano-az tu sin-iqumis islulus-an mindikla in,

tuza tu saqlaz ang salaz is iliskinun.

Ma-aq a taki-Kal-ing tu taki-Panitaz a Takbanuaz tu
Bununtuza ka masalpu miliskin tu kethaan gabas haan
ludun miqumis a, ma-aq tu sinnava-an in i pali-uni
minlilibus tu qansiap a, samuq is madiadengaz gan a ka
ngaan i lukis nait ismuut a sipungulan in amin, na asa tu
kavava-an mapatas a ngaan tu tuko-uq siin minma-aq a

lukis a, lisav, puag, laas, kalkal, siin lamis.



Tuza tu unin ang i, matamasaz a taki-Kal-ing issia
ketnanu asang tu pasnanava-andengaz mindangazdangaz
taqutaqu, Mavai pu-un a pali-uni minlilibus tu teklas, mavai
amin a na iskuzakuza na iska-uni petasan tu sui pu-un a,
langat i lusqa ang nepi kitngaa, na nii ang mal-a-amin a

paitasan diip pu-un tu na matitingna saam matinmananu.

Tuza pu-un tu madia ka isqansepan a masantupa
amin tu ma-aq a taki-Tevang ti ka ketnanu tu siduq a
maszang dau ki vali ta tu na muqaiv in, uu tu uka mita
el-uan i-ita pisqaganimulmul, azuq ni-i tu malansan i vevi tu
siduq tu tu’laz tupa tu mopa in ta ata, ka-a amin kan-anak
mapinsalaqit samatemang anak-anak, asa tu si-anak
siteklas, ka-a tu istala samatemangan, miliskina tu issu-u
nepa tu sidug, uka duma, kopa su-u, asa tu lusqa
matinsanbut  mintamasaz  katsuqis mapedaza ki
itu-Bununtuza ka masisihal manano-az tu is-iqumis tu
gansiap, ingkalaupa ko istungunungunu somekmekingna ka,
na maqtu mita ka melankinuz ihaan nastu dalaq ti muskun i
dumaduma tu siduq pasihalak ima matinmananu mapisihal
tu na maqtu ka kopa ka miniqumis nastu ti pakasihal

malisvala miqumis.

— - Pali-uni minlilibus (E8R4E4))

Paligabasan : tas-a le’lasan pitti-unun mapitia

(THEEISER « KR —8ER)

Ma-aq ata Bunun qabas ang a, pitti-unun mapit-iak is
tas-a ka le’lasan. Heza tu tastuqani-an, heza tatini binano-az
a miliskin tu isku-uniq mapit-ia qesing is pinpe-un is tas-a
le’lasan mapit-ia, aminun istaa ka tastule lasan a mapunqabu.
Samugq is mitmuz a pinit-ia haan lumagq ta, oqtizun naip haan

sinbalung tu qutun a, lusqa in naip min-uni qamutis.

Ma-aq tu minsuma in a tastulumaq saduu tu alutmuzan
a lumaq i qesing a, miliskin tu na piko-uq in nepi, heza tupa tu
na masihal is maquul [ mevanu ma-un, samuq Iis
masihaldengaz salaz konun, paaq pu-un mahepi ik-aminun

ma-un.

Mavia kis pit-ia qesing tu ni-i in minsuak, mopa qan a ki
maquul i madavus a, mahepi ik-aminun a qesing ma-un.
Peskatudiip tupa tu masamu dau ma-un i madavus is ni-i ang

Lus-anmingamisan.

Ma-aq mita Bunun a ” /& #)” ka tupa-un tu
“minlilibus”sia “lukis” siin “ismuut”.

Heza-an nenki amin i ngaan. Ma-aq sia minlilibus a
tel-e-an a, heza lamis, heza qau, heza lisav, heza ispuul, heza
puagq, heza laas, heza tuus. Ma-aq is sadu-an a makahapav a,
kapangapanga( (& 2 ) ka lukis siin siqi( & 3) . Ma-aq a siqi
ka maqtu siza-un iska-uni panagbatu (385 ) . Ma-aq is
madengaz in a heza ka kakunulkunul (& 4) .Heza lukisa

katiqus, maszang is sule-az, punuk, dona. Heza lukis kalkal a

magqtu issutavi.

2 : kapanga 3 siqi 4 : kakunul

Ma-aq a pali-uni mililibus tu senidu-an a, maqatispung

is talabal, muqasqas a

lisav is naminqamisan, tinlezu kis gamisan, ka-ispuul is
namintalabal, uu ka ma-azung-ung a lisav sadu-an, ma-uvul a
lukis sadu-an. Ma-aq is paluqun ta ka lukis a minmagqaliv.

Ma-aq is mabulsuk in a maluqluq in pistaba-un.

— ~ Minlilibus ¢ Itu-Bunun tu islulus-an (1)

(181 - mERkmIRE
Paligabasan : Pali-uni manaq vali ({P5E{E:% : 890 )

Ma-aq qabas ang a, dusa dau ka vali, uka sanavan,
masmuav tu maklangdengaz. Al tupa tu maklangdengaz a, ni-i
tu maqtu kis ni-i tu munquma ki na uka nakonun. Heza tu
tastuqani-an, heza tastupadangi ka madas i hubuq munhaan
quma munquma. Pala-un a hubuq a haan sisila qansal
pahilhilan tama ki qabang a, kitngaa in nai munquma. Ni-i in
zaav tu na tonquvali ka, ni-i ang tinan-a tu tangis a vai,

tinliskin tu na asa naip mundiip pinkelas pasusu.

Sibovun i tina ka qabang a, uka uvaz-az sadu-an,
lusqa sanhapav a sisiun musbai ka, tinquz-a ka tina ka,
pemangmang tangis tu uka uvaz-az sadu-an. Tindankul a
tama mundiip saduu tu miku-aq a, tinquz-a amin tu uka
uvaz-az sadu-an, lusqa naip si-ail binano-az istaa tu ka-a tu
madikla is-aang, tinmangmang nepa mapatnu mahau vali ta

tu : "Na panaquk tutupa ka vali ka.”

Mulumagq a tama siza busulkavi,
mataqtiz maduq haan kuskus, madas
laas izuk siin isia ta uvaz-az.
Matkakiiv masuaz izuk, punpia tu
qamisan a inudandanan, dungzav in

tonahaan na insuma-an i vali ta.

Mopa mabaqisdengaz a vali ka

5 @ asik
sansiqu-un a mata,al tupa tu pa-e-an o)
NI =1 PTAN

i lisav lukis a esqalivun amin,
kusi-a-an in i asik (& 5 ) mapa-ia ka
maqtu in manaq vali ka, sandu-un a

vali ka.

Ma-aq a sandu-un tu vali ka min-uni in
buan.Mahaudengaz a buan a, tu na asa madamu nai ta
ka,makasiuq haan tanuduq ima musbai. Matnipaq haan
tanuduq ima mapasipdat nai ta mapihaan lepaz-ima, mahau
tupa nai ta tu :"Mavia amu tu manaq mata naak i?” Antalam
a tama tu:"Tis-uni tu mopa esbaqesun naak a uvaz-az a
min-uni in sisiun.” Maliqliq toqaaq masaiv i buan ta ishima
mata. Tupa tama ka tu:”"Mopa dusa ka vali saissais minsuma

ka masmuav tu maklangdengaz, unqazavan a ni-i tu tal-ia ka

sinsusuaz, minqanglasdengaz amin a bunun, paaq pu-un
madia bunun a mihalang mataz, na malatpu in saam a
bunun.” Tupa ka buan a tu:”"Ma-aq is mopa ta ka na taqu-ak
amu tu, asa tu kopakabuan lus-an zaku.” Tupa nenka tu na

kapimopa saam.

Ni-i tu nepun tu pinunpiaq in, madengaz in a tama,
madaing in a uvaz-az a. Musuqis nenka mulumaq a saduu ki
sinsuaz tu izuk tu lukisdengaz in. Tungunu-un istaa ka duma
bunun taqu ki isia buan ta sintataqu. Peskatudiip ata ka

bunun kitngaa lulus-an i buan.

= \ Minlilibus * Itu-Bunun tu islulus-an (2)
(189 - kLIRS )

Paliqabasan : Minlukis a bunun
(THEEEER « ABRE)

Heza dau qabas tatini madengaz a maputbu ki titi,
madia dau istaa titi ka pinutbu. Mopa melibuntu in a, sadu-an
istaa tu duuq maqtu in konun. Samugq is heza bunun a ik-amin

ma-un.

Saduu nepa tu inata ka uvavaz-az pisqasibang, miliskin
naip tu duuq nai ta ka mina-un, luklasan istaa uvavaz-az tu
munzakona. Tupa-un i madengaz ta tu:”"Duuq heza amu ka
mina-un i inaak pinutbu tu titi?” Masantupa amin tu ni-i tu
mina-un. Tupa madengaz a tu azuq is ni-i amu tumantuk tupa
ka na patindankuluk amu, ma-aq a kinkikinuz a nepun tu sia
ka mina-un i pinutbu tu titi ta. Matinmananu nenka

tindankul medakis munba-av i mopa tinupa-an.

Ni-i ang melibuntu tu tinindankul madiqu in a Su-al a
saduu ki hungku ka makina-ita nepa quu ki danum,

mugnamugqgna quu ki danum a mal-uu in ita.

Ma-aq a Tana ka mopa ni-i in matiknu tindankul a lusqa
in panduu ita. Ma-aq a Samingaz a kananu ang vistuvistu
tindankul panhaan panakisan. Ma-aq a Dala, Tuqun siin i
Banhil a, makanadidiip medakis tindankul sohaan ba-av
ispuus. Tupa-un i Tuqun siin Banhil a Dala ka tu, ni-i mita

lutbu maszang, musuqesa asu munsingsing ta.

Sadu-an i madengaz ta tu antandiipdiip a, maqansiap in
nepa tu samugq is nai Su-al siin Tana ka mina-un i pinutbu tu
titi, mopa madia sia Su-al a konun a madiqudengaz salaz,
lusqa in panduu ita. Mopa habuqandengaz a Tana ka ni-i in

matiknu tindankul

Paaq pu-un peskatudiip in a nai Su-al Tana, Samingaz,

Dala, Tuqun siin i Banhil kalamis ita minlukis.

3 ~ Minlilibus » Qanup (&%) - 5758)

Paliqabasan : min-asu ka bunun

(TEEER « NENSD)

Ma-aq qabas ang a, heza tatini tupa-un tu Asu, mazima
nepa silalaluan. Heza tuza qenupan a, ma-aq is tupa-un
nepa ki bunun a, antalam tu uka qenupan. Ma-aq is uka
qenupan a, silaluan nepa tupa tu heza qenupan. Mopa
silalaluan nepa malkabunun a, paaq pu-un kasu’nuqun i
bunun. Heza tu tastugani-an, malavi ka Asu nai munba-av
qanup a, matintangus a Asu ka tindankul munlumagq, tupa-un
nepa ki duma bunun tu duuq heza qenupan a, mugna nepa
silaluan tupa tu uka ka gqenupan. Ma-aq tu munlumaq in nai
madadengaz a, inqansepun tu sia Asu ta ka silaluan,
masu'nuq a madadengaz tu mavia Asu ka tu silalaluan i,
damu-un nepa ki bunun a, sihapavun sia Asu ta ka ma'ma,

ku-uni-an i via makulut.

Mopa melibuntu in a, mugna nai munludun qanup.
Heza bunun a tupa tu maszang al Asu deza ka, luklasan nepa

ki bunun tu ‘AsuAsu.., uu tu ni-i nepa antatalam.

Mudaukdauk nenka mutu-un samantuk saduu ka, tutuza tu sia
Asu ta. Tupa-un a Asu ka tu malavi ata munlumag, istala Asu

ka malavi, mudaukdauk a Asu ka min-asu.

7%\ » Minlilibus - Tin-un (8% - #%)

Paligabasan : Mahaqbung tu pinilumaq

(TPEEEER « SERNM)

Ma-aq qabas ang a, ma-aq is uka in a na ispalusapuz tu
lukis a, munnata luklas i lukis a, kan-anak a lukis tansasoluk
minsuma munlumaq, azuq ni-i tu miqdi munhaan Iludun

tinlukis.

Heza tu tastugani-an, iskakivan i bai ka pinilumaq tu
matin-una, mapas-aqa hulus, mapit-e-a qesing, uu ka
munhaan naip pantes-anun tantungu. Mamuqu in a
pinilumaq tu metin-un a, mudaan malkasia duma tu
kuzkuza-un. Na tonquvali in a, na kitngaa in mapit-ia qesing
a, munnata naip masisopa ludun luklas i lukis. Tan-a in a lukis
a, tansasoluk a lukis munlumagq; sia tuqun, dakus, na-atul,

tana siin genunan.
Ma-aq tu na munlumagq in a lukis haan pipit-e-an a,

ni-i gqan a ka genunan a mananulu anqai ka, ankalus i

titin-unun tu tulmi. Sadu-anan i pinilumaq ta ka

mahaudengaz i gqenunan ta, tu-asqaz in nai ta. Ni-i in a
genunan maqtu sisasaa ki sinkahau pinilumagq ta ka, antalam
nepa tupa tu:” Ina! Mudaan ata, na peskahaip saam na ni-i in
kan-anak munlumaq ti, na miqdi in amu kan-anak munhaan

ludun tinlukis.” Matinlansan amin a duma lukis mudaan.

Satulun i lukis ta saduu tu masanmudaan amin,
mintatulun naip miliskin, na ma-aq a dada-aq ang i
Peskatudiip ata ka bunun miqdi in tinlukis is na mapit-ia

qgesing.

